
O‘ZBEKISTONDA KICHIK VA O‘RTA BIZNESNI 
SOLIQQA TORTISHNING JORIY QILINISHI VA 

RIVOJLANISH TENDENSIYASI
Otamuradov Nuriddin Najmiddinovich  

Toshkent davlat iqtisodiyot universiteti 
mustaqil izlanuvchi 

Annotatsiya: Ushbu maqolada tovar va moliya bozorlarida monopoliyani bosqichma-bosqich qisqartirish, imtiyozlar va 
preferensiyalar berish tizimining samaradorligini oshirish, shuningdek, qonunchilikni tartibga solish tizimini qisqartirish 
orqali respublika iqtisodiyotining raqobatbardoshligiga salbiy ta’sirni yanada kamaytirishga alohida e’tibor qaratilgan. 
Xo‘jalik yurituvchi subyektlar zimmasiga yuklash va soliq ma’muriyatchiligini amalga oshirish hamda respublika soliq 
majburiyatlarini bajarishda soliq to‘lovchilarning o‘zaro hamkorligini tubdan yaxshilash yuzasidan tahlillar olib borilgan.

Kalit soʻzlar: soliq, fiskal siyosat, budjet, soliq ma’muriyati, soliq salohiyati, normativ tahlil, ijobiy tahlil, soliq yuki, vakillik 
soliq stavkasi, o‘rtacha stavka, soliq hisoboti, soliq tushumlari, soliq imtiyozlari.

Abstract: In this article, special attention is paid to further reducing the negative impact on the competitiveness of the 
republic's economy by gradually reducing the monopoly on commodity and financial markets, improving the efficiency 
of the system of granting benefits and preferences, as well as reducing the regulatory burden on business entities and 
radically improving the interaction of taxpayers in the implementation of tax administration and the fulfillment of tax 
obligations of the republic.

Key words: tax, fiscal policy, budget, tax administration, tax potential, regulatory analysis, positive analysis, tax burden, 
representative tax rate, average rate, tax reporting, tax revenues, tax benefits.

Аннотация: в данной статье особое внимание уделяется дальнейшему снижению негативного влияния на конку-
рентоспособность экономики республики путем постепенного снижения монополии на товарных и финансовых 
рынках, повышению эффективности системы предоставления льгот и преференций, а также снижению норма-
тивной нагрузки на субъекты предпринимательства и коренному совершенствованию взаимодействия налогопла-
тельщиков по осуществлению налогового администрирования и исполнению налоговых обязательств направля-
ется.

Ключевые слова: налог, фискальная политика, бюджет, налоговое администрирование, налоговый потенциал, 
нормативный анализ, позитивный анализ, налоговая нагрузка, репрезентативная ставка налога, средняя ставка, 
налоговая отчетность, налоговые поступления, налоговые льготы.

K I R I S H
Mamlakatimizda bevosita davlatimiz rahbari tomonidan demokratik va huquqiy jamiyat qurish hamda 

ijtimoiy iqtisodiy rivojlanishning strategiyasi belgilab berildi, taraqqiyotning o‘ziga xos “Yangi O‘zbekiston  
modeli”ga asos solindi. Jamiyat hayotining barcha jabhalarida erkinlashtirish, tarkibiy qayta qurish va mo  -
dernizatsiyalashga yo‘naltirilgan tub islohotlar amalga oshirilib kelinmoqda. Respublikada kichik va o‘rta biznes 
sohasini jadal rivojlantirish bo‘yicha samarali ishlar bosqichma-bosqich amalga oshirilmoqda. Shu bilan birga, 
mamlakatimizning kichik va o‘rta biznesni diversifikatsiya qilish, ayniqsa, mahalliy va xorijiy kichik va o‘rta 
tadbirkorlik subyektlari uchun infratuzilma, bozorlar, yo‘llar va transport xizmati hamda xorijga mahsulotlarning 
eksportini qo‘llab-quvvatlash imkoniyatlaridan yanada kengroq foydalangan holda biznesni rivojlantirish ish-
larini amalga oshirish zarur. Qolaversa, o‘rta biznes sohasida tadbirokrlikni yanada rivojlantirish, yosh tadbir-
korlarni qo‘llab-quvvatlash, shuningdek, mamlakatimizga investitsiyani jalb qilish va u orqali sifatli mahsulot 
ishlab chiqarishni  yanada rivojlantirishni tizimli yo‘lga qo‘yish uchun barcha sharoitlarni yaratish lozim. 

M A V Z U G A  O I D  A D A B I Y O T L A R  T A H L I L I
Mavzu doirasida asosiy o‘rganiluvchi iqtisodiy kategoriya soliq ma’muriyatchiligida soliq to‘lovchilarga 

xizmat ko‘rsatishni takomillashtirishdir. Olimlar soliq to‘lovchilarga xizmat ko‘rsatishni takomillashtirish borasida 
bir qator o‘zining fikrlarini berib o‘tgan. 

L. Erxardning fikricha, bozor iqtisodiyoti iste’mol, kasb va ish joyini tanlash, ishlab chiqarish vositalari 
bilan birgalikda xususiy mulkka egalik qilish, shartnomalar tuzish erkinligi zaruriy shart bo‘lgan taqdirdagina 
faoliyat ko‘rsatishi mumkin. L. Erxard davlatning xo‘jalik hayotida faol ishtiroki bilan muvofiqlikdagi erkin xususiy 
tashab  bus va raqobatni mamlakatni iqtisodiy tiklash quroli sifatida ta’riflagan (1) . 

Xususan, buyuk klassik iqtisodchi Adam Smit (1992) fikricha, raqobatni bozor subyektlari o‘rtasida tovarlar 
xarid qilish va sotish borasida qulayroq sharoitlar uchun olib boriladigan, to‘g‘ri, halol, til biriktirishlarsiz kurash, 
musobaqa bilan bog‘lagan. U raqobat kurashining asosiy usuli deb narx o‘zgarishlarini bilgan. Bunda u jamoa 
irodasi (ixtiyori) bilan boshqarilmaydigan, umumiy mo‘ljallarga ega bo‘lmagan bozorda qat’iy xulq-atvor qoida-
lariga amal qilishini qayd etgan. Demak, raqobat – bozor qatnashchilari faoliyatini muvofiqlashtiruvchi aynan 
o‘sha “ko‘rinmas qo‘l”dir. Y. Shumpeter iqtisodiy rivojlanish nazariyasi doirasida raqobatni eskilikning yangilik 
bilan raqiblik kurashi sifatida ta’riflagan. Yangiliklar kiritish bozor tomonidan shubha bilan qabul qilinadi, biroq 
agar novator ularni amalga oshirishning uddasidan chiqsa, raqobat mexanizmi eskirgan texnologiyalardan foy-
dalanuvchi korxonalarni bozordan siqib chiqaradi degan fikrni ta’kidlagan. 

Tokarev va Maninalar (2015)ning fikriga ko‘ra, eksport salohiyati korxonaning eksport uchun raqobatbar-
dosh mahsulotlar yaratish va ishlab chiqarish, uni tashqi bozorlarga targ‘ib qilish, u yerda tovarlarni sotish va 
kerakli darajada xizmat ko‘rsatish qobiliyati sifatida belgilanishi mumkin. 

Amerikalik iqtisodchi Naisbit (2013) korxonaning eksport salohiyatini iqtisodiy salohiyatning dinamik o‘zga-
ruvchan komponenti sifatida belgilaydi, uning tashkiliy-texnik tuzilishi, korxona missiyasi hamda maqsadlariga 
muvofiq, ekologik omillar va ichki sharoitlarning ta’sirini hisobga olgan holda, uzoq va yaqin xorij bozorlarida 
rentabellik darajasi bilan barqaror savdo hajmlarini ta’minlaydi. 

Pugachev, Parfenovalarning fikricha, “Soliq siyosati sohasida raqamli iqtisodiyotni tartibga solishda ikkita 
asosiy yo‘nalishni ajratish zarur: 

1) raqamli iqtisodiyot operatsiyalarini soliqqa tortish va boj ta’riflarini tartibga solish; 
2) soliq va bojxona ma’muriyatchiligi va nazoratiga raqamli texnologiyalarni kiritish”. 
Vishnevskiy (2019)ning e’tirof etishicha, soliqqa tortishni raqamlashtirish sharoitida ishlab chiqarish 

jarayoni va iqtisodiy munosabatlar tizimini robotlashtirishga asoslangan avtomatlashtirish bilan bog‘liq yangi 
soliq institutlari shakllanadi. Soliqqa tortish tizimi obyektiv ravishda transformatsiyalanadi. 

Pogorleskiy va Keshnerlarni yozishicha: “Soliq ma’muriyatchiligiga raqamlashtirish va axborot texnologi-
yalarni kiritish soliq organlarida ish yuklamasini kamaytirish, shuningdek, soliq turlari, sug‘urta badallari bo‘yicha 
qarzlarni kamaytirishga olib kelishi shart”.

Goncharenkoning (2021) fikricha, “soliqlarni optimallashtirish” hozirgi vaqtda juda murakkablashib bor-
moqda. Soliq nazorati soliq xarajatlarini optimallashtirishga qiziqishda bo‘lishlari kerak, shunda biznesmenlar 
“soliqdan qochish” tushunchasini unitadilar. 

Spiridonov va boshqalar (2010) quyidagi ta’rifni berishgan: “Soliqlarni optimallashtirish – bu soliq to‘lov-
chining soliq majburiyatlarini kamaytirishga qaratilgan maqsadli qonuniy harakati bo‘lib, soliq imtiyozlari, 
soliqdan ozod qilish va boshqa qonunchilikda belgilangan usul va qoidalardan foydalanishni o‘z ichiga oladi”. 

Umuman olganda, adabiyotlarda raqamlashtirishni amalga oshirish, soliq tartib-qoidalarini soddalashtirish, 
aloqa va axborot olish imkoniyatlarini yaxshilash O‘zbekistonda soliq ma’muriyatchiligida soliq to‘lovchilarga 
xizmat ko‘rsatishni yaxshilashi mumkinligini ko‘rsatmoqda.

T A H L I L  V A  N A T I J A L A R  M U H O K A M A S I .
Kichik va o‘rta biznesni soliqqa tortishning iqtisodiy mohiyati va nazariy asoslari iqtisodiyotning turli tar-

moqlarini rivojlantirish va tadbirkorlik faoliyatini qo‘llab-quvvatlash uchun katta ahamiyatga ega. Kichik va o‘rta 
korxonalar ko‘plab mamlakatlar iqtisodiyotida muhim rol o‘ynaydi, chunki ular yangi ish o‘rinlari yaratadi, inno-
vatsiyalarni rag‘batlantiradi va raqobatbardoshlikni ta’minlaydi. Kichik va o‘rta biznes subyektlarni soliqqa tor-
tishning iqtisodiy mohiyati shundan iboratki, soliqlar davlat daromadlarining asosiy manbalaridan biri bo‘lib, 
turli davlat ehtiyojlari va dasturlarini moliyalashtirishga xizmat qiladi. Biroq yirik korxonalardan farqli o‘laroq, 
kichik va o‘rta biznes subyektlari ma’lum moliyaviy cheklovlar va qiyinchiliklarga duch kelishi mumkin. Shuning 
uchun kichik va o‘rta biznes subyektlarini soliqqa tortish muvozanatli bo‘lishi va qo‘shimcha to‘siqlar yara -
tishdan ko‘ra ularning rivojlanishiga hissa qo‘shishi kerak. Kichik va o‘rta biznes subyektlarini soliqqa tortish-
ning nazariy asoslari turli yondashuvlar va tushunchalarni o‘z ichiga oladi. Asosiy g‘oyalardan biri shundaki, 
soliq tizimi sodda va shaffof bo‘lishi kerak, shunda tadbirkorlar o‘z majburiyatlarini osongina tushunishlari va 
ularni bajarishlari mumkin. Bundan tashqari, soliq stavkalari va talablari kichik va o‘rta biznes subyektlarini 
moliyaviy imkoniyatlariga moslashtirilishi kerak. Kichik va o‘rta biznes subyektlarini soliqqa tortishning muhim 
jihati ham soliq bazasidir. Bu ularning xususiyatlari va xususiyatlarini hisobga olish, shuningdek, ularning rivoj-
lanishini qo‘llab-quvvatlash uchun turli xil imtiyozlar va imtiyozlardan foydalanish imkoniyatlarini ko‘rib chiqishi 
kerak. Turli mamlakatlar hukumatlari soliq solish sohasida kichik va o‘rta biznes subyektlarini qo‘llab-quvvatlash 

uchun turli xil choralarni ko‘rmoqdalar. Masalan, pasaytirilgan soliq stavkalarini belgilash, faoliyatning dastlabki 
bosqichida ayrim soliq majburiyatlaridan ozod qilish, innovatsiyalar va texnologiyalarga investitsiyalar uchun 
soliq imtiyozlarini berish va boshqalar. Shunday qilib, kichik va o‘rta biznes subyektlarini soliqqa tortishning 
iqtisodiy mohiyati va nazariy asoslari tadbirkorlikni qo‘llab-quvvatlash, iqtisodiy o‘sishni rag‘batlantirish va iqti-
sodiyot tarmoqlarining barqaror rivojlanishini ta’minlash bilan bog‘liq.

Mustaqillik yillarida O‘zbekistonda bozor iqtisodiyotining asosi bo‘lgan xususiy mulk ustuvorligini mustah-
kamlaydigan barqaror qonunchilik bazasi yaratilganini qayd etish zarur. O‘rta mulkdorlar sinfini shakllantirish, 
mamlakat iqtisodiyotini barqaror yuksaltirish, yangi ish o‘rinlarini yaratish va aholi daromadini oshirishning 
muhim omili bo‘lgan kichik biznes va xususiy tadbirkorlikni jadal rivojlantirish bo‘yicha qulay ishbilarmonlik 
muhiti hamda ishonchli huquqiy kafolatlar yaratildi.

Iqtisodiyotning real sektori korxonalarini qo‘llab-quvvatlash bo‘yicha, birinchi navbatda, ishlab chiqarishni 
modernizatsiya qilish, kooperatsiya aloqalarini kengaytirish, mustahkam hamkorlikni yo‘lga qo‘yish, mam-
lakatimizda ishlab chiqarilgan mahsulotlarga ichki talabni rag‘batlantirish masalalariga keng e’tibor berilmoqda. 
Jumladan, mazkur yo‘nalishda quyidagilarni amalga oshirishga alohida e’tibor qaratilgan: 

1. Soliq yukini yengillashtirish, soliqqa tortish tizimini soddalashtirish va unifikatsiya qilish bo‘yicha xo‘jalik 
tuzilmalarini qo‘llab-quvvatlash maqsadida tegishli choralar ko‘rish;

2. Davlat tomonidan qo‘llab-quvvatlash maqsadida korxonalarning budjet va budjetdan tashqari jamg‘ar-
malarga to‘lovlar bo‘yicha muddati o‘tgan hamda joriy kreditor qarzdorligini qayta ko‘rib chiqish; 

3. Tadbirkorlik subyektlari faoliyatini tashkil etish bilan bog‘liq xarajatlarni kamaytirish bo‘yicha chora-tad-
birlarni amalga oshirish.

Mamlakatimizda kichik biznes va xususiy tadbirkorlikning jadal rivojlanishida, eng avvalo, mazkur soha 
uchun belgilanayotgan soliq imtiyozlari yetarli darajada rag‘batlantiruvchi rol o‘ynayotganligi hisoblanadi. Jum-
ladan, bu borada 1996-yildan beri soliq stavkalarini kamayishiga va 2009-yilga kelib ham kichik sanoat kor-
xonalari uchun yagona soliq to‘lovi 8 foizdan 7 foizga pasaytirildi, yakka tartibdagi tadbirkorlar uchun esa qayd 
etilgan soliq miqdori o‘rtacha 1,3 barobar kamaytirildi. 1996–2010-yillar mobaynida kichik biznes va xususiy 
tadbirkorlik uchun belgilangan soliq stavkalari 38 foizdan 7 foizgacha, ya’ni 5,4 marta qisqargan. 

O‘zbekiston Respublikasi Prezidentining Farmoni1ga asosan kichik biznes subyektlarini jadal rivojlan-
tirishni yanada rag‘batlantirish hamda uning  mamlakat iqtisodiyotidagi ulushini tubdan oshirish maqsadida 
2005-yilning 1-iyulidan boshlab mikrofirmalar va kichik korxonalar uchun yagona soliq, budjetdan tashqari Pen-
siya jamg‘armasi, Respublika yo‘l jamg‘armasi va Maktab ta’limi  jamg‘armasiga majburiy ajratmalar to‘lash 
o‘rniga yagona soliq to‘lovi joriy etildi. Mazkur farmonga binoan, yagona soliq to‘lovi hisobot choragidan keyingi 
oyning 25-kunigacha har chorakda to‘lanishi belgilab qo‘yilgan.

O‘zbekiston Respublikasi Prezidentining Farmoni2ga binoan, 2005-yilning 1-iyulidan boshlab to‘g‘ri-
dan-to‘g‘ri xususiy xorijiy investitsiyalarni jalb etadigan iqtisodiyot tarmoqlari korxonalari asosiy faoliyati  bo‘yicha  
daromad  (foyda) solig‘i, mulk solig‘i, ijtimoiy infratuzilmani rivojlantirish va hududlarni obodonlashtirish  solig‘i, 
ekologiya solig‘i, mikrofirmalar va kichik korxonalar uchun belgilangan yagona soliq to‘lashdan, shuningdek, 
Respublika yo‘l jamg‘armasiga majburiy ajratmalar to‘lashdan ozod qilindi. To‘g‘ridan-to‘g‘ri  xususiy xorijiy 
investitsiyalar hajmi quyidagicha bo‘lganda mazkur soliq imtiyozlari:

-300  ming AQSh dollaridan 3 million AQSh dollarigacha –3-yil muddatga;
-3  million AQSh dollaridan 10  million  AQSh  dollarigacha –5-yil muddatga;
-10 million AQSh dollaridan ortiq bo‘lganda –7-yil muddatga beriladi.
Shuningdek, Farmonda ko‘rsatilgan soliq imtiyozlari quyidagi shartlar asosida qo‘llanilishi belgilab qo‘yilgan:
-mazkur korxonalarni ortiqcha ishchi kuchi bo‘lgan mintaqalar –Qoraqalpog‘iston Respublikasi, Jizzax, 

Qashqadaryo, Sirdaryo, Surxondaryo, Xorazm viloyatlarida, shuningdek Navoiy, Andijon, Namangan va 
Farg‘ona viloyatlarining qishloq aholi punktlarida joylashtirish;-xorijiy investorlar tomonida to‘g‘ridan-to‘g‘ri 
xusu  siy xorijiy investitsiyalarni O‘zbekiston Respublikasining kafolati berilmagan holda amalga oshirish;

-korxonaning ustav kapitalida xorijiy ishtirokchilarning ulushi kamida 50 foizni tashkil etishi lozim;-ushbu 
korxonalar davlat ro‘yxatidan o‘tkazilgandan keyin to‘g‘ridan-to‘g‘ri xususiy xorijiy investitsiyalarni kiritish;-xorijiy 
investitsiyalarni erkin almashtiriladigan valyuta yoki yangi zamonaviy texnologik uskuna tarzida qo‘yish;

-mazkur imtiyozlarni qo‘llanish muddati davomida imtiyozlardan olingan daromadni korxonani yanada 
rivoj lantirish maqsadida qayta investitsiyalashga yo‘naltirish.

1 Ўзбекистoн Республикаси Президентининг 2005 йил 20 июндаги ПФ-3620-сoнли “Микрoфирмалар   ва   кичик кoрхoналарни 
ривoжлан-тиришни рағбатлантириш бoрасидаги қўшимча чoра-тадбирлар тўғрисида”ги Фармoни

2 Ўзбекистoн Республикаси Президентининг 2005 йил 11  апрелдаги ПФ-3594-сoнли “Тўғридан-тўғри хoрижий хусусий 
инвестицияларни жалб этишни рағбатлантириш бoрасида қўшимча чoра-тадбирлар тўғрисида”ги Фармoни

O‘zbekiston Respublikasi Prezidentining Farmon3iga ko‘ra kichik tadbirkorlik subyektlari uchun yagona 
soliq to‘lovi 2005-yilning 1-iyulidan boshlab mikrofirmalar va kichik korxonalar uchun yagona soliq, budjetdan 
tashqari Pensiya jamg‘armasi, Respublika yo‘l jamg‘armasi va Maktab ta’limi jamg‘armasiga majburiy ajrat-
malar to‘lash o‘rniga yagona soliq to‘lovi joriy etildi. 

So‘nggi yillarda yagona soliq to‘lovi stavkasi 2005-yildagi 13 foizdan, 2012-yilning 1-yanvaridan sanoat 
sohasidagi mikrofirmalar va kichik korxonalar uchun 6 foizdan 5 foizga, yoki 2 barobardan ortiq kamaytirilishi 
kichik biznes va xususiy tadbirkorlik rivoji uchun katta imkoniyatlar berdi. Yangi tashkil etilayotgan mikrofirmalar 
va kichik korxonalarga yagona soliq to‘lovini to‘lash muddatini bir yilga kechiktirish, kechiktirilgan summani 
imtiyozli davr tugagandan keyin teng ulushlarda 12 oy davomida to‘lash huquqi berildi. 

Respublikamizda soliq yukini pasaytirish, soliqqa tortish tizimini soddalashtirish va unifikatsiya qilish, 
shuningdek, tadbirkorlik faoliyatining muayyan sohalarini qo‘llab-quvvatlash maqsadida keyingi yillarda qator 
qo‘shimcha soliq imtiyozlari va preferensiyalar berildi. Tadbirkorlikka maksimal darajada yanada qulay biznes-
muhit yaratish, xususiy mulkning ustuvorligini mustahkamlash, uning ishonchli kafolatlarini ta’minlash hamda 
tadbirkorlikka ko‘proq erkinlik berish va rivojlantirishga yo‘naltirilgan keng chora-tadbirlar kompleksini amalga 
oshirish maqsadida O‘zbekiston Respublikasi Prezidentining Qarori4ga muvofiq tasdiqlangan “Kichik biznes va 
xususiy tadbirkorlik yili”ning Davlat dasturi qabul qilindi. 

Davlat dasturiga muvofiq, davlat va nazorat organlarining korxonalar moliya-xo‘jalik faoliyatiga aralashu-
vini tubdan qisqartirish, tekshirishlarni tashkil qilish tizimini yanada takomillashtirish va mansabdor shaxslarning 
ular faoliyatiga asossiz aralashuvi uchun javobgarligini kuchaytirish, shu asosda tadbirkorlik subyektlarining 
huquqlari va qonuniy manfaatlari himoya qilinishini kuchaytirishni ta’minlash maqsadida, O‘zbekiston Respub-
likasi Prezidentining Farmoni5 qabul qilinishi muhim ahamiyatga ega bo‘ldi va quyidagilar belgilandi: 

- yangi tashkil qilingan kichik tadbirkorlik subyektlarining (aksiz solig‘iga tortiladigan tovarlar ishlab chiqaru-
vchi kichik tadbirkorlik subyektlari faoliyatini tekshirish, shuningdek budjet hamda markazlashtirilgan mablag‘lar 
va resurslardan maqsadli foydalanish bilan bog‘liq tekshirishlar bundan mustasno) moliya-xo‘jalik faoliyati ular 
davlat ro‘yxatiga olingan paytdan boshlab, dastlabki 3 yil mobaynida rejali soliq tekshiruvlaridan o‘tkazilmasligi 
belgilandi; 

- 2011-yilning 1-aprelidan 2014-yilning 1-apreligacha bo‘lgan davrda soliqlarni va boshqa majburiy 
to‘lovlarni o‘z vaqtida to‘lab kelayotgan, shuningdek ishlab chiqarish sur’atlarini barqaror o‘sishi va rentabelligini 
ta’minlayotgan kichik tadbirkorlik subyektlarining moliya-xo‘jalik faoliyatini soliq sohasida tekshirish ta’qiqlanishi 
belgilab berildi. 

Bundan yuridik shaxslarni tugatish chog‘ida, qo‘zg‘atilgan jinoyat ishlari doirasida, shuningdek budjet 
hamda markazlashtirilgan mablag‘lar hamda resurslardan maqsadli foydalanish bilan bog‘liq rejadan tashqari 
tekshirishlar bundan mustasno; 

- kichik tadbirkorlik subyektlarida soliq tekshiruvlari o‘tkazishning davriyligini aniq belgilash maqsadida, 
kichik tadbirkorlik subyektlari faoliyatini soliq sohasida tekshirish muddatlarini qonun hujjatlarida ularni o‘tkazish 
ko‘zda tutilgan maksimal muddatdan, ya’ni 30 kalendar kunidan ortiq muddatga uzaytirilishiga yo‘l qo‘yilmasligi 
belgilab qo‘yildi. Kichik biznes va xususiy tadbirkorlikni rivojlantirishni moliyalashtirishning, aholi bandligi va 
farovonligini oshirishning muhim vositasi sifatida mikromoliyalash sohasini rivojlantirishni rag‘batlantirish maq-
sadida, O‘zbekiston Respublikasi Prezidentining Qarori6 qabul qilindi. 

Ushbu qarorga muvofiq quyidagilar belgilandi: 
- Tijorat banklarining imtiyozli kredit berish maxsus Jamg‘armasi resurslari hisobidan kredit berishdan 

olinadigan tijorat banklarining daromadlari bo‘shaydigan mablag‘larni mazkur jamg‘armaning resurs bazasini 
oshirishga maqsadli yo‘naltirish sharti bilan yuridik shaxslar foydasidan to‘lanadigan soliqdan 2011-yil  
1-apreldan boshlab 2016-yilning 1-yanvarigacha ozod etildi. 

- Tijorat banklarining imtiyozli kredit berish maxsus Jamg‘armasi mablag‘lari asosan olis va yetib borish 
qiyin bo‘lgan tumanlarda, shuningdek mehnat resurslari keragidan ortiq bo‘lgan tumanlar hamda shaharlardagi 
kichik biznes va xususiy tadbirkorlik sohalarida, ishlab chiqarish mikrofirmalari, kichik korxonalar, dehqon 
hamda fermer xo‘jaliklarida yuqori texnologik va innovatsion loyihalarni moliyalash uchun ajratilishi belgilab 
qo‘yildi. 

3 Ўзбекистoн Республикаси Президентининг 20 июнь 2005 йилдаги ПФ-3620-сoнли “Микрoфирмалар ва кичик кoрхoналарни 
ривoжлантиришни рағбатлантириш бoрасидаги қўшимча чoра-тадбирлар тўғрисида”ги Фармoни

4 Ўзбекистoн Республикаси Президентининг 2011 йил 7 февралдаги ПҚ-1474 сoнли Қарoрига мувoфиқ тасдиқланган “Кичик 
бизнес ва хусусий тадбиркoрлик йили”нинг Давлат дастури

5 Ўзбекистoн Республикаси Президентининг 2011 йил 4 апрелдаги “Тадбиркoрлик субъектларини текширишларни янада 
қисқартириш ва улар фаoлиятини назoрат қилишни ташкил этиш тизимини такoмиллаштириш бoрасидаги қўшимча чoра-
тадбирлар тўғрисида”ги ПФ-4296-сoнли Фармoни

6 Ўзбекистoн Республикаси Президентининг 2011 йил 11 мартдаги “Кичик бизнес ва хусусий тадбиркoрлик субъектларига 
кредит беришни кўпайтиришга oид қўшимча чoра-тадбирлар тўғрисида”ги ПҚ-1501- сoнли Қарoри

2011-yil “Kichik biznes va xususiy tadbirkorlik yili” Davlat dasturiga muvofiq hamda tadbirkorlik faoliya-
tini keng rivojlantirish uchun qo‘shimcha qulay shart-sharoitlar yaratish, tadbirkorlik subyektlarini davlat ro‘y-
xatidan o‘tkazish tartibini yanada takomillashtirish va xarajatlarini kamaytirish maqsadida, 2011-yil 12-mayda  
O‘zbekiston Respublikasi Prezidentining “Tadbirkorlik subyektlarini tashkil etish va davlat ro‘yxatidan o‘tkazish 
tartibini yanada takomillashtirish chora-tadbirlari to‘g‘risida” 1529-sonli Qaror qabul qilindi. 

Ushbu Qarorga ko‘ra, 2011-yil 1-iyundan xodimlarining yillik o‘rtacha soni 50 kishidan 100 kishigacha 
ko‘paytiriladigan kichik korxonalarning faoliyat turlari belgilab berildi. Shuningdek, 2011-yil 1-iyundan quyi-
dagicha tartib belgilandi: 

- yangi tashkil qilinayotgan mas’uliyati cheklangan va qo‘shimcha mas’uliyatli jamiyatlar ustav fondining 
eng kam hajmi davlat ro‘yxatidan o‘tish uchun hujjatlar taqdim etilgan sanada qonunchilikda belgilangan eng 
kam ish haqi miqdorining qirq baravaridan kam bo‘lmasligi kerak; 

- tadbirkorlik subyektlarini davlat ro‘yxatidan o‘tkazish ularning arizasiga ko‘ra namunaviy ta’sis hujjatlari 
asosida amalga oshirilishi mumkin; 

- tuman (shahar) hokimliklari huzuridagi tadbirkorlik subyektlarini ro‘yxatga olish bo‘yicha tegishli inspek-
siyalarda tadbirkorlik subyektlarini davlat ro‘yxatidan o‘tkazish uchun to‘lanadigan davlat boji stavkasi eng kam 
ish haqi miqdorining bir baravariga tengdir; 

- tadbirkorlik subyektlarini davlat ro‘yxatidan o‘tkazishda notarial tarzda tasdiqlangan ta’sis hujjatlarini 
taqdim etish haqidagi talab bekor qilinadi, xorijiy investitsiyali korxonalar va chet el sarmoyasi ishtirokidagi 
boshqa korxonalar bundan mustasno. 

O‘zbekiston Respublikasi Prezidentining 14-mart 2007-yildagi Farmoniga7 ko‘ra: 
1. Xo‘jalik yurituvchi subyektlarga besh yil mobaynida ishlab chiqarishni modernizatsiyalash, texnik va 

texnologik qayta jihozlashga, yangi texnologik uskunalar xarid qilish, yangi qurilish shaklida ishlab chiqa-
rishni kengaytirish, ishlab chiqarish ehtiyojlari uchun foydalaniladigan binolar va inshootlarni rekonstruksiya 
qi lishga, shuningdek, ushbu maqsadlar uchun berilgan kreditlarni qaytarishga, lizing obyekti qiymatini to‘lashga 
yo‘naltirilgan mablag‘lar miqdorida, tegishli soliq davrida amortizatsiya ajratmalarini chiqarib tashlagan holda, 
ammo soliqqa tortiladigan daromadning 30 foizidan oshmaydigan miqdorda foydadan olinadigan soliq bazasini 
kamaytirish huquqi berildi. 

2. Ishlab chiqarishga joriy etilgan yangi texnologik jihozlar besh yil muddatga mulk solig‘idan ozod etildi. 
3. Soliqqa tortishning soddalashtirilgan tartibi qo‘llaniladigan yuridik shaxslar uchun besh yil davomida 

yagona soliq to‘lovi to‘lashda soliqqa tortiladigan bazani xarid qilingan yangi texnologik jihozlar qiymatiga teng, 
ammo soliqqa tortish bazasining 25 foizidan ko‘p bo‘lmagan miqdorda kamaytirgan holda soliq imtiyozlari joriy 
etildi. Inqirozga qarshi choralar dasturiga muvofiq eksportchilar uchun qo‘shimcha imtiyozlar joriy qilindi. 

Jumladan, eksport qiluvchi korxonalar uchun ilgarigi imtiyozlarni saqlab qolish, ya’ni: 
- foyda solig‘i, mol-mulk solig‘i va kichik biznes subyektlari uchun yagona soliq to‘lovi stavkalari pasaytirildi: 
agar eksport tovarlar ulushi ishlab chiqarilgan mahsulotning umumiy sotuv hajmida 15 foizdan  

30 foizgachani tashkil qilsa, soliq stavkasi 30 foizga qisqaradi; 
agar eksport tovarlar ulushi ishlab chiqarilgan mahsulotning umumiy sotuv hajmida 30 foizdan yuqori 

bo‘lsa, soliq stavkasi 50 foizga qisqaradi.
Prezidentimiz o‘zining 2012-yil 19-yanvardagi O‘zbekiston Respublikasi Vazirlar Mahkamasining  

2011-yilda Respublikani ijtimoiy-iqtisodiy rivojlantirish yakunlariga va 2012-yilda iqtisodiyotni barqaror rivojlan-
tirishning eng muhim ustuvor vazifalariga bag‘ishlangan majlisidagi ma’ruzasida birinchi darajali e’tibor – mam-
lakatimiz iqtisodiyotining raqobatdoshligini oshirish bo‘yicha dastur tayyorlash va uni amalga oshirish xususida: 

Bu sohani rivojlantirish maqsadida Hukumatimiz tomonidan 2006–2011-yillar mobaynida bir qancha cho-
ra-tadbirlar amalga oshirildi: 

- fan va texnologiyani muvofiqlashtirish, innovatsion faoliyatni moliyalashtirish yaxshilandi (Fan va tex-
nologiyalar bo‘yicha Davlat qo‘mitasi qayta tashkil etildi, texnologiyalar transferti bo‘yicha markazlar yaratildi, 
2007-yildan boshlab har yili Sanoat yarmarkasi va kooperatsion birja, 2008-yildan Innovatsion g‘oyalar, tex-
nologiyalar va loyihalar Yarmarkasi tashkillashtirilmoqda); 

- iqtisodiyot sohalarini modernizatsiya, texnik va texnologik qayta jihozlash bo‘yicha Davlat dasturlari qabul 
qilindi (PF-4058 28.11.2008-y. Prezidentimiz Farmoni va u asosda qabul qilingan qonun hujjatlari); 

- sanoat kooperatsiyasi asosida mahsulotlarni mahalliylashtirish Davlat dasturini amalga oshirish davom 
ettirildi (PQ-1306 23.03.2010-y., PQ-1590 29.07.2011-y.). Iqtisodiyotni rivojlantirish uchun soliq siyosatini libe-
rallashtirish, soliq yukini kamaytirish, soliqqa tortish tizimini soddalashtirish borasida oxirgi yillarda keng ko‘lamli 
ishlar amalga oshirildi. 

7 Ўзбекистoн Республикаси Президентининг 14 март 2007 йилдаги ПФ-3860-сoнли “Ишлаб чиқаришни мoдернизациялаш, 
техник ва технoлoгик қайта жиҳoзлашни рағбатлантиришга oид қўшимча чoратадбирлар тўғрисида”ги Фармoни

Xususan: 
- yuridik shaxslardan olinadigan foyda solig‘i stavkasi 38 foizdan 9 foizgacha; 
- soddalashtirilgan soliq tizimini qo‘llovchi mikrofirma va kichik korxonalar uchun yagona soliq to‘lovi  

13 foizdan 5 foizga (2012-yilda) tushirildi; 
- jismoniy shaxslardan olinadigan daromad solig‘ining yuqori stavkasi 45 foizdan 22 foizga, minimal 

stavkasi 15 foizdan 9 foizga (2012-yilda) tushirildi; 
- kichik biznes va xususiy tadbirkorlik subyektlari uchun soliqqa tortish, soliq hamda moliyaviy hisobotlarni 

taqdim etish tizimi soddalashtirildi.
2003-yilda O‘zbekiston Respublikasi Prezidentining Farmoni8 qabul qilindi. Mazkur Farmonga asosan 

“o‘rta korxonalar” tushunchasi bekor qilindi va 2004-yil 1-yanvardan boshlab quyidagilar kichik biznes subyek-
tlari hisoblanadi: 

- yakka tartibdagi tadbirkorlar; 
- ishlab chiqarish tarmoqlarida band bo‘lgan xodimlarning o‘rtacha yillik soni 20 kishidan, xizmat ko‘rsatish 

sohasi va boshqa ishlab chiqarishga aloqador bo‘lmagan tarmoqlarda 10 kishidan, ulgurji, chakana savdo va 
umumiy ovqatlanish sohasida 5 kishidan oshmagan mikrofirmalar.

Quyidagi tarmoqlarda band bo‘lgan xodimlarning o‘rtacha yillik soni: 
- yengil va oziq-ovqat sanoati hamda qurilish materiallari sanoatida – 200 kishidan; 
- metallga ishlov berish va asbobsozlik, yog‘ochni qayta ishlash hamda mebel sanoatida – 100 kishidan; 
- mashinasozlik, metallurgiya, yoqilg‘i-energetika va kimyo sanoati, qishloq xo‘jalik mahsulotlarini ishlab 

chiqarish va qayta ishlash, qurilish va boshqa sanoat-ishlab chiqarish sohalarida – 50 kishidan; 
- fan, ilmiy xizmat ko‘rsatish, transport, aloqa, xizmat ko‘rsatish sohalari (sug‘urta kompaniyalaridan tash-

qari), savdo va umumiy ovqatlannish hamda boshqa noishlab chiqarish sohalarida – 25 kishidan oshmagan 
kichik korxonalar.

O‘zbekiston Respublikasi Prezidentining 2010 yildagi Farmoniga9 asosan Mikrofirmalar va kichik kor-
xonalar ta’lim muassasalari bitiruvchilari bilan mehnat shartnomalarini tuzganda, band bo‘lgan xodimlarning 
o‘rtacha yillik soni qonunchilikda belgilangan cheklangan me’yordan 20 foizgacha oshirish huquqi berildi  
(3 yilga). Bunda:

- Mikrofirmalar: 
1. Ishlab chiqarish tarmog‘ida 20 kishidan 24 kishiga; 
2.Xizmat ko‘rsatish sohasida 10 kishidan 12 kishiga; 
3.Savdo va umumiy ovqatlanish sohasida 5 kishidan 6 kishiga;
- Kichik korxonalar: 1. Sanoat (tarmoqlar bo‘yicha) 100 kishidan 120 kishiga; 
2. Ishlab chiqarish va qishloq xo‘jaligi tovarlarini qayta ishlash sohasida 50 kishidan 60 kishiga; 
3.Xizmat ko‘rsatish sohasida 25 kishidan 30 kishiga.
Kichik va o‘rta biznes uchun global muammolardan biri soliqqa tortishdir. Muammo soliq qonunchiligidagi 

mavjud qarama-qarshiliklar va uning beqarorligi bilan bog‘liq bo‘lib, tarkibiy soliqlar davlat va mulk shakl-
lariga, kichik biznes faoliyatining muayyan turiga beriladigan imtiyozlarga bevosita bog‘liqdir. So‘nggi yillarda  
O‘zbekistonda kichik biznesning mamlakat va uning iqtisodiyotini rivojlantirish, “o‘rta sinf”ni shakllantirish va 
mamlakatda ijtimoiy va siyosiy barqarorlikni o‘rnatish uchun juda muhimligi haqida ko‘p muhokamalarga olib 
keldi. So‘nggi o‘n yil ichida kichik va o‘rta biznesni qo‘llab-quvvatlashga qaratilgan ko‘plab farmonlar, qarorlar 
va qonunlar chiqarildi va qabul qilindi, ammo bu O‘zbekiston Respublikasidagi tadbirkorlarning ahvolini bir qis-
migagina yaxshilandi va buning asosiy sababi biznes yanada tabaqalshtirib, ularga soliq imtiyozlarni samarli 
qo‘llashga zaruriyat tug‘ildi. Tanlangan mavzuning dolzarbligi kichik va o‘rta biznesni rivojlantirish zarurligidadir, 
chunki O‘zbekistonda iqtisodiyotning bozor munosabatlariga o‘tishi bilan ushbu biznesni rivojlantirishda ko‘plab 
muammolar paydo bo‘la boshladi, ular ko‘pincha tadbirkorlar, ayniqsa o‘z biznesini boshlaganlar tomonidan 
uchraydi. Kichik va o‘rta biznes subyektlarini soliqqa tortishning iqtisodiy mohiyatini sinchkovlik bilan va har 
tomonlama o‘rganishni taqozo etadi va ushbu soliq konsepsiyaning mohiyatini ochib berish uchun kichik va 
o‘rta biznes subyektlarini soliqqa tortish mexanizmini soddalashtirishning barcha turlarini batafsil ko‘rib chiqish 
kerak. So‘nggi o‘n yil ichida ko‘plab mualliflarning ko‘plab asarlarini tahlil qilib, ushbu mavzu oid yagona to‘g‘ri 
tahlillarni olib borilishiga hozirgacha erishilmagan degan xulosaga kelishimiz mumkin. Soliq ilmiy tadqiqotning 
asosiy obyekti hisoblanadi. Bu jamiyat va umuman davlatning huquqiy, iqtisodiy, ijtimoiy va siyosiy manfaatla-
rining butun mohiyatini anglatadi. Soliqqa tortish metodologiyasini o‘rganish chuqur tahlil qilish va soliqlarning 
mohiyatini aniqlash uchun zarurdir. Boshqacha qilib aytganda, bilish usullari tizimini tahlil qilish kerak, bu esa 
o‘z navbatida soddalashtirilgan soliqlar nazariyasi va amaliyotini bog‘laydi. 

8 Ўзбекистoн Республикаси Президентининг 2003 йил 30 августда ПФ-3305-сoнли Фармoни.
9 Ўзбекистoн Республикаси Президентининг “Таълим муассасаларининг битирувчиларини тадбиркoрлик фаoлиятига жалб 

этиш бoрасидаги қўшимча чoра-тадбирлари тўғрсида”ги ПФ-4232-сoнли Фармoни

Hozirigi kunda kichik va o‘rta biznesning holati mamlakatda ro‘y berayotgan o‘sishning muhim ko‘rsat-
kichidir. Mamlakatimiz iqtisodiy va moliyaviy inqirozni hamda koronavirus pandemiyasini ham boshdan 
kechirdi, bu kichik biznes rivojiga salbiy ta’sir ko‘rsatdi. Hozirgi vaqtda iqtisodiy o‘zgarishlar sharoitida kichik va 
o‘rta biznesni rivojlantirish muayyan hududlar uchun ham, umuman mamlakat uchun ham innovatsion ahami-
yatga ega. “Yurtimizda ushbu kichik va o‘rta biznes yo‘nalishni qo‘llab-quvvatlash va barcha zarur sharoitlarni 
yaratib berish bo‘yicha amalga oshirilayotgan chora-tadbirlar natijasida kichik tadbirkorlik subyektlarining yalpi 
ichki mahsulotdagi ulushi tobora ortib boryapti. Aniq raqamlarga to‘xtaladigan bo‘lsak, bu boradagi ko‘rsat-
kich 1991-yilda atigi 1,5 foiz, 2000-yilda 31 foizni tashkil etgan edi. 2016-yilda mazkur sohaning yalpi ichki 
mahsulotdagi ulushi 64,9 foizga yetdi. Bu raqamlar yil sayin ortsa ortyaptiki, aslo, orqaga pastlayotgani yo‘q. 
Xususan, o‘z faoliyatini yo‘lga qo‘ygan tadbirkorlik subyektlari soni 2016-yildagi 210,6 ming birlikdan 2020-yilda 
411,2 ming birlikka yetdi. Umumiy korxona va tashkilotlar tarkibida kichik tadbirkorlik subyektlarining ulushi 
2020-yilda 86,5 foizga qadar o‘sdi”10. “Rossiyada kichik va o‘rta biznesning ulushi 22%, AQShda ulushi 50%, 
Xitoyda 60%”11. Ushbu mamlakatlarda kichik biznesga yordam berish va ularni tashkil etish ustuvor vazifadir. 
O‘zbekistonda ko‘plab fuqarolar o‘z bizneslarini ochish yoki boshlashga ikkilanadilar, chunki ular kelajakka 
ishonch hosil qila olmaydilar. “O‘zbekiston 2023-yilgi iqtisodiy erkinlik indeksidagi o‘rnini 8 pog‘onaga yaxshiladi 
va 184 davlat orasida 109-o‘rinni egalladi. Indeks 1995-yildan beri Heritage Foundation tomonidan The Wall 
Street Journal bilan hamkorlikda tuziladi. 2022-yilda mamlakat reytingda 117-o‘rinda, 2021-yilda 108-o‘rinda, 
2020-yilda 114-o‘rinda edi. O‘tgan yilga nisbatan O‘zbekistonda iqtisodiy erkinlik darajasi 0,8 punktga oshdi va 
56,5 ko‘rsatkichga yetdi (maksimal sifatida 100 ball qabul qilingan – bu biznes uchun ideal sharoitlarni bildi-
radi). Reytingda mamlakatning eng yaqin qo‘shnilari Quvayt (108-o‘rin) va Kambodja (110-o‘rin) hisoblanadi. 
Indeksni tuzishda tadqiqotchilar mulk huquqi, sud samaradorligi, soliq yuki, tadbirkorlik erkinligi, mehnat bozori 
erkinligi, savdo va sarmoya kabi 12 omilni baholaydilar. Mamlakatlar iqtisodiyoti besh guruhga bo‘lingan: erkin, 
barcha omillarni hisobga olish natijalariga ko‘ra 80 dan 100 ballgacha, asosan erkin (70−79,9 ball), o‘rtacha 
erkin (60−69,9), asosan erkin bo‘lmagan (50−59, 9) va repressiv (0−49,9)”12. 

“Mamlakatda o‘tgan yilgi takliflar asosida biznes subyektlari mikro, kichik, o‘rta va yirik toifalarga bo‘lindi va 
ularning har biri bilan alohida yondashuvlar asosida ishlash tizimi yo‘lga qo‘yildi. Shuningdek, tuman va sha-
harlar ham 5 ta toifaga ajratildi, 60 ta tumanga alohida soliq, kredit va moliyaviy yordam rejimlari joriy qilindi. 
Natijada bu tumanlardagi tadbirkorlar o‘tgan olti oyda qariyb 1 trillion so‘mlik imtiyozlardan foydalandi. Buning 
hisobidan 20 ta tumandagi tadbirkorlarning daromadi o‘tgan yilga nisbatan 1,5-2 barobar oshdi. Boshqacha 
aytganda, joriy yilning birinchi yarmida 7 trillion so‘mdan 11,5 trillion so‘mga ko‘paygan”13. 

X U L O S A  V A  T A K L I F L A R .
Homiylik bilan bog‘liq muammolar bo‘yicha korxonalarning moliyaviy holatiga va tegishincha, ularning 

soliqlarni to‘lashiga homiylikning ixtiyoriy-majburiy tizimi jiddiy ta’sir ko‘rsatadi. Barcha darajadagi hokimiyatlar 
va davlat organlari korxonalarga haqiqatda “homiylik solig‘ini” yuklashadi, ushbu yordamni oluvchilar tomonidan 
ular har doim ham maqsadga muvofiq foydalanilmaydi. Shu munosabat bilan:

- homiylik mablag‘lari soliq solish bazasidan chiqarib tashlanishi kerak emas;
- ham homiyda, ham oluvchida homiylik mablag‘lari hisobi va hisoboti tizimini tashkil etish zarur (ushbu 

mablag‘lar budjet mablag‘lari sifatida hisoblanishi kerak). Soliq organlari tomonidan oluvchida homiylik mab-
lag‘laridan maqsadli foydalanilishi ustidan nazorat ta’minlanadi.

